
Yesu giđu aŋwara ywaña kañ.  Aŋwara pređ yafo yaɽo 
ŋamla ŋǝbaŋëiđia ṯa Yesu gaɽo Iđia gǝ Rǝmwa đeṯǝm.  
Aŋwara yananoŋ yiđǝnu leđa lǝfo nḏǝŋǝranano nḏǝma.  Ŋen 
ŋatođo ŋǝbǝɽaŋǝno.  Ŋawa ŋǝŋǝtǝmwa ŋafo ŋamǝndađo 
ŋero ŋǝɽǝwađaca leđa pređ.



Maryam, lǝŋgen Yesu, nǝŋǝmalwëɽǝṯi eŋen iŋi,  orn 
nǝŋaŋëci leđa lǝbǝđia ŋǝmëɽria ṯa aliđi ŋen pređ iŋi Yesu 
gǝlwaɽa.



Yesu nǝŋaṯa,  “Ornḏǝjacr ŋǝmwa 
ŋawaŋa.”  Na aŋgace ṯa leđa lëtu 
leɽǝđǝđo ldaṯa,  “Ŋawa?”  Aa, 
fǝŋawa iŋi Yesu gǝlwaɽau đurri.



Orn Yesu nǝŋǝlwëɽǝṯi maje 
gǝnǝŋ eleđa lǝbǝđia ŋǝmëɽria 
ṯa gǝma ŋawa elǝmwa ildi 
loɽra aŋǝnace maje igi 
gǝɽǝnda nḏǝŋǝranano 
aŋǝnaṯe.  Ŋawa nǝŋǝɽeṯe 
ŋawa ŋǝŋǝtǝmwa!  
Ŋawa ŋǝŋǝtǝmwa 
ŋǝŋǝra kañ.



Ŋen nǝŋëjǝbǝnṯi leđa lǝbǝđia 
ŋǝmëɽria.  Yesu giđu ŋawa, 
ŋawa ŋǝŋǝtǝmwa.  Rǝmwa 
ronto fǝŋu rǝbǝđia aŋwara 
yarno ṯia.



Yesu giđu aŋwara 
yomǝn tǝŋ.  Lomanǝŋ 
errekano, Yesu na 
ṯǝlmis yilëɽǝŋu labǝɽo 
egeɽa gǝ Boṯros.  
Unin Boṯros gafo 
guma gǝtođo aŋal 
nano.



Yesu nǝŋǝmabǝre rǝŋ.  Na taltal wuji nǝŋëbǝrđi.  
Na gënŋu nǝŋǝtoṯe alo nǝŋǝliṯi ŋǝmëɽria.



Na leđa pređ lirnuŋ 
gakǝl lderlda ldǝrarraiđe 
eɽa nëñua errekano 
gakǝl.  Leđa luma pređ 
lerldo – leđa lirmëṯu, 
lǝɽo ndul, lajǝba lǝɽwata, 
lǝɽo lǝbǝco.  Na com 
leđa lerṯo nusila nano 
nǝcia lararraiđo Yesu 
nano.  Gaɽe Gënŋu 
gaɽǝwađaṯia 
gamǝđaṯa leđa 
pređ ildi lwaña 
garno ṯia? 



Yesu, Iđia gǝ Rǝmwa, Gënŋu gaɽǝwađaṯo galamǝđaṯa.  Yesu 
gamǝđaṯo leđa pređ.  Leđa pređ ildi leṯǝma nano lënŋulu 
lëiđinu.  Leđa pređ ildi lǝfo lërrǝpǝnu nalǝŋgrem lajǝba 
lǝbǝrlda lënŋulu labǝrlda ŋopia điñiđi lalaldǝña na 
lakaborṯelo.



Leđa lerldo 
lǝmǝn, ildi lǝfo 
lerṯo amwa 
nano lǝkǝro.



Lënŋulu 
ldǝŋǝreṯe na 
ldǝɽeṯe lǝtǝɽe 
iliga Yesu 
gëiđilo.



Na nusila nǝcia niđi leđa lǝrrwa na lǝɽǝlda ŋen 
ŋǝcia ldǝđurwi 
Yesu nëñua.  Yesu 
nǝŋǝlwëɽǝṯi nusila 
nǝcia ṯa anǝmǝñe 
leđa nano.  Na 
iliga nusila nǝcia 
nǝnnaṯo Yesu na 
ṯanǝmǝño leđa 
nano, leđa ildi 
lǝfo lǝcia ŋen 
lǝđiñǝnu na 
ildi lǝcia nano 
ldǝmolweṯe na 
ldǝŋǝreṯe nano. 



Ilëɽuaŋ tu iliji ildi lǝrarraiđo ldǝɽo, majanda marllon lafo 
labǝrnḏëinia ṯa lapa orba egen alǝmayeṯa Yesu nano.  Orn 
lderṯe lǝɽǝwađaṯia.  Gaɽe lënŋulu lëbǝđiṯau?



Majanda marllon ildi lubwa 
orbaga egen lapo orba egen 
igi guma ldǝmayaboṯwe aŋǝna 
eđǝpe, na ldǝkerađace aŋǝna 

eđǝpe ldǝwirǝwađëci maje.  
Na maje nǝŋǝfeṯe

Yesu nano ṯwañ 
đǝge. 



Ŋen Yesu gǝsëcu majanda 
ildi marllon ṯa lerṯo 
đonaṯa.  Nǝŋǝlwëɽǝṯi 
maje igi guma ṯa,  
“Ŋeicia ŋǝlaɽǝŋa 
ŋaŋgeinu.   Apo 
alǝŋgrema yelaɽǝŋa 
ŋaɽe.”  Maje 
nǝŋǝtoṯe elo, 
gǝpi na gonḏǝṯo.  
Yesu gëiđima. 



Na taltal,  ŋen Yesu gǝfo iđǝpundr 
đeŋau ṯǝlmisya yilëɽǝŋu.  Đǝbera 
nǝđǝtođe đoɽra kañ na ṯađakëburci 

ŋawa elo ŋekalbar.  Ṯǝlmis 
isi yiđǝñialo nǝyimatuđi.  
Yënŋulu nǝyaṯa, “Ya Elǝŋ 
ëbǝrinde, lǝgabayar!” 



Yesu nǝŋǝlwëɽǝṯi ŋawa iŋi ŋakaborṯelo ṯa,  “Bwañǝŋǝma.”   
Na taltal albar nǝyebwañǝŋǝma nǝyayǝcǝđe.  Ṯǝlmis 
ṯǝyeɽwato ŋǝɽoma ṯayaṯa,  “Maje igi gaɽo wande?”  
Ŋenŋanṯa đǝbera na albar lamannaṯa.  Ṯǝlmis pređ 
nǝyëndi ŋen ṯa Yesu gaɽo Iđia gǝ 
Rǝmwa ŋenŋanṯa aŋwara pređ 
yaŋëiđu ŋaɽrwa ŋǝlëɽǝŋu.  
Orn ṯǝlmis yafo yero 
yelǝŋeṯa ŋen ŋopia, 

orn yënŋulu yabǝla ayǝsëci Yesu 
gǝbǝđia aŋwara ywaña yoɽra kañ 
iliga gënŋu gǝbǝđia ŋǝmëɽria 
ŋǝ Rǝmwa eleđa lalo. 



Aŋwara pređ ye Yesu

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Maṯṯa 8-9, Morkos 1-2, Morkos 4, 
Loka 4,  Loka 8, Ewanna 2

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

